भारत सरकार

गृह मंत्रालय
राज्य सभा
अतारांकित प्रश्न संख्या 1021
दिनांक 29.07.2015/ 07 श्रावण, 1937 (शक) को उत्तर के लिए
भूकंप का सामना करने के लिए उठाए गए कदम
1021.   श्री मोहम्मद अली खानः
क्या गृह मंत्री यह बताने की कृपा करेंगे कि :
(क) क्या यह सच है कि नेपाल में आए भूकंप ने बिहार एवं उत्तर प्रदेश सहित हमारे देश में जान-माल को प्रभावित किया है; 

(ख) यदि हां, तो तत्संबंधी ब्यौरा क्या है और अब तक दिए गए मुआवजे सहित अनुमानित हानि का ब्यौरा क्या है; और
(ग) राष्ट्रीय आपदा मोचन बल की क्या भूमिका है तथा भूकंप का सामना करने के लिए भविष्य में क्या कदम उठाए जाएंगे?
उत्तर
गृह मंत्रालय में राज्य मंत्री (श्री किरेन रिजिजू)
(क) से (ग)ː
जी, हां। राज्य सरकारों से प्राप्त सूचना के अनुसार, 25 अप्रैल, 2015 को आए भूकंप और तत्पश्चात 12 मई, 2015  को आए जबरदस्त झटके के कारण 102 लोगों (बिहार में 79, उत्तर प्रदेश में 19, पश्चिम बंगाल में 03 और राजस्थान में 01) की जानें गईं। लगभग 13,000 मकानों के क्षतिग्रस्त होने की सूचना भी प्राप्त हुई। बिहार और उत्तर प्रदेश राज्य सरकारों की सहायता के लिए एनडीआरएफ की टीमें तैनात की गईं थीं।

संबंधित राज्य सरकार से यह अपेक्षित है कि वह मानदंडों के अनुसार राज्य आपदा कार्रवाई कोष के कार्पस में तत्काल उपलब्ध निधियों में से भूकंप प्रभावित क्षेत्रों में आवश्यक राहत संबंधी उपाय करें। ‘गंभीर प्रकृति’ की आपदा की स्थिति में, निर्धारित प्रक्रिया का पालन करके राष्ट्रीय आपदा कार्रवाई कोष से अतिरिक्त सहायता प्रदान की जाती है। यह वित्तीय सहायता राहत के लिए होती है और यह हुई क्षति के मुआवजे के लिए नहीं होती है।

राष्ट्रीय आपदा कार्रवाई बल (एन डी आर एफ) का गठन आपदा या आपदा की आसन्न स्थिति से निपटने में कार्रवाई करने हेतु एक विशेषज्ञ बल के रुप में किया गया है। एनडीआरएफ की प्रत्येक बटालियन आपदा के दौरान प्रभावी कार्रवाई करने के लिए विशेषीकृत उपकरणों और प्रशिक्षण से लैस होती है। इसके अतिरिक्त, एनडीआरएफ राज्य आपदा कार्रवाई बल और समुदाय की क्षमता के संवर्धन में सक्रिय रुप से भाग लेता है।

